
  
  

युवा संसद प्रतियोगिता

चर्चा में क्यों?
18 फरवरी, 2022 को बिहार में आयोजित युवा संसद प्रतियोगिता में ज़िला स्तर पर नालंदा के आठ छात्रों का चयन किया गया। 

प्रमुख बिंदु
ये चयनित छात्र राज्यस्तर पर 23 से 27 फरवरी, 2022 तक होने वाली प्रतियोगिता में ज़िले का प्रतिनिधित्व करेंगे।
इनमें से चयनित छात्रों को 8 व 9 मार्च, 2022 तक को दिल्ली में होने वाली राष्ट्रीय युवा संसद में भाग लेने का अवसर मिलेगा।
यह प्रतियोगिता पाटलिपुत्र विश्वविद्यालय एनएसएस द्वारा ऑनलाइन कराई गई थी। इनमें से चार छात्र एवं चार छात्राओं का चयन किया गया है।
नालंदा कॉलेज एनएसएस के कार्यक्रम पदाधिकारी एवं प्रतियोगिता के जज डॉ. बिनीत लाल ने बताया कि चयनित विद्यार्थियों ने युवा एवं खेल मंत्रालय
द्वारा निर्धारित छह विषयों में से एक विषय पर अपने विचार रखे थे। 
नालंदा कॉलेज से मानसी कुमारी, अमित कुमार, अमर राज तथा नालंदा महिला कॉलेज से अर्पिता राज, शोभा कुमारी और किसान कॉलेज से सपना
कुमारी, सन्नी प्रशांत, सन्नी कुमार का इस प्रतियोगिता में चयन हुआ है।
उल्लेखनीय है कि 12 जनवरी, 2018 को 22वें राष्ट्रीय युवा महोत्सव के उद्घाटन के समय प्रधानमंत्री नरेंद्र मोदी ने ज़िला युवा संसद को आयोजित
करने का विचार व्यक्त किया। इसके पश्चात् जनवरी-फरवरी 2019 में पहला राष्ट्रीय युवा संसद महोत्सव का आयोजन किया गया।
युवा संसद के आयोजन का मुख्य उद्देश्य 2022 के न्यू इंडिया विजन के लिये 18 से 25 वर्षीय युवाओं के विचार जानना और उन्हें इसमें शामिल
करना।

